
Costalats e vaths, un territori despariér

Quan las vaths deus Gaves, per capvath e
per capsus d’Auloron, eston de tostemps pobladas e
corrudas, I'« Enter-dus-Gaves » que demore longtemps
embosquit.
Que calé demorar I'Atge Mejan ta qu'establiments

“religios e i installéssen (Luc, Seuvalada, La Comanda),

seguits peus poders publics temporaus qui, merces
a franquesas, balhén hami au monde de demorad’i
(Cardessa 1324, Gant 1336, La Seuva 1376...).

A partir e al'entorn deus borgs qui’s bastin atau, capdéths
soventotas, que treitien lo lor troc¢ de terrenh, cadun a la
soa moda, ¢o qui haso que los demorancas eston totas
esbarriscladas.

D’aquera istoria, que vadon tres modes d’'organizacion
de I'abitat : los vilatges béths deu parcan d’Auloron, los
borgs sarrats de las vaths de I'Enter-dus-Gaves, las bordas
estremadas deus costalats.

Si’s pot diser que l'arquitectura tanben a tres caras, que’s
calera avisar de non pas har trop léu lo ligam de las uas
cap a las autas, per'mor un medish tipe arquitecturau
que’s pot encontrar en situacions despariéras.

Los ostaus de borg

Daubuas formas de vilatges que hen pensar de
tira a « borgs ». Ja que non i aja pas autant de monde
com dens los ahitaus, lo borg, sarrat a I'entorn de la
gleisa, de I'ostau comun e de I'escola, qu'ei lo cor de la
comuna.

Los ostaus que son amassats en ua continuitat minerau
de l'alinhament de la carréra, sus parcelas estretas e
pregonas per'mor d'estauviar las terras agricolas e ta’s
poder deféner au mei plan.

L'oposicion qu’ei clara enter los davants de carrera,
qui lo monde e veden e qui son donc plan ordonats,
compausats, alindats, e los darrérs, qui, tot en profieitar
de I'esloishament cap a la constrenta sociau, n‘an pas un
aspécte autan suenhat. Au regular controlat deus davants
de carrera, que s'opausa l'irregular e I'eterogeneu deus
darrers obeérts suus casaus.

L’abitat tradicionau peus parcans d’Auloron e de Juranson



A

Conseil d’Architecture,
d’Urbanisme et de I’Environnement
des Pyrénées-Atlantiques

L'ostau bearnés « classic »

Diser d'aqueth ostau de qu’ei «classic » que’s

justifica mei d’'un cop en Bearn. De l'ua part, com ei mei
espandit, qu’ei un modele e ua referéncia.
De l'auta part, qu'ei virat de cap aus principis de
I'arquitectura classica heits d’equilibri, de regularitat e
de simetria, e que’u pren tanben lo son vocabulari de
pilastrés, de capitéths, e de cornishas motladuradas...

Que’s caracteriza purmér per I'especificitat deu cos de
demoranca qui’s destria de com cau deus bastiments de
I'espleitacion agricola. Lo davant que’s desvolopa sus la
murralha-gotaréu, en ua simetria compausada a I'entorn
de I'axe dessenhat per la porta. Generaument, lo monde
que poden véder aqueth davant merceés a ua parguia
petita, oberta de cap a la carréra o au camin.

Aqueth mode d'expression, gessit de [larquitectura
« sapienta », qui s'espandeish pertot capvath Bearn peus
segles XVIII?Y e XIX®, qu’ei la prova que los proprietaris
paisans e volen inscriver I'arquitectura en la perennitat e
la qualitat deu linhatge familiau.

Los ostaus dab parguias barradas

Aqueth ostau qu’ei lo mei singular. Si s'encontran
ostaus-parguias pertot capvath Bearn, enloc mei non se
N’i ved pas autant dab parguias barradas. De dehora
enla, la borda que sembla a un bloc massiu on la lutz
trauca sonque per quauques endrets : ua porta carretéra
e quauquas frinestas au solér.

Tota la vita que s‘organiza a I'entorn d’'ua parguia estreta
sus la quau los davants s’obreishen e s'assorelhan.
Majoritari dens los ahitaus, aqueth tipe arquitecturau
qu’ei tanben lo deu borg, on pot estar lo mager (com a
Escor).

Autanléu la segonda mieitat deu segle XIX®, naveras
aspiracions amian l'abitacion a’s virar de cap a l'exterior.
Que heén frinéstas a I'embaish deus ostaus, los davants
que son obeérts suus casaus, € a cops los murets o los
bastiments que son abaishats o desapitats.

Atau remanejadas, las bordas que’s viran de cap au
modeéle « classic » de I'ostau bearnés.

La construccion

L'activitat deus bastidors qu’era virada de cap a
I'autarquia. Los problémas de transport que limitavan au
mei chic los aports de luenh : peiras de talha, cauceas o
I6sas, permor de non pas aver peiréras au ras. Mes ta
¢O qui representava la mager part de la construccion,
autant en volume com en pes, que s'ac deven trobar

SUL |@ﬁ§s murralhas qu’éran donc héitas de materiaus
3 Des e ¢ =
R S M arrecaptar : arrebots o peiras segon las ressorcas

deu sou.

A la diferéncia deus autes bastiments, lo cos de
demoranca, per'mor de la soa importancia, que recebé
ua finicion dab perbdc; aqueth perbdoc, que’'u poden
tornar avivar de quan en quan dab cauceatges blancs
o tintats. Las dependéncias agricolas n‘aven pas besonh
d’'un tau suenh e qu’eran plan sovent deishadas a la
peira vededera.

Los losats, qui uei lo dia son I'imatge d’aqueste pais, que’s
son impausats a de bonas sonque au segle XIX®, en loc
de las cobértas vegetaus d'arretges o de talabena. AQuo
per duas rasons : de l'ua part, lo prestigi d'un materiau
reputat noble, e de l'auta, las primas suplementarias
qu'impausavan las companhias d'assegurancas peus
materiaus qui’'s podén en-huecar.

Lexic

Arrétges :

Tauletas de hust henudas, emplegadas com teulas o 10sas.

Cos de demoranca : Bastiment qui acéssa I'abitacion, en oposicion a las dependéncias agricolas.

(Murralha) gotaréu : Murralha qui porta lo baish deu teit, la « gotéra ».

Peéira:

Aci, peira de las petitas pro escairada.

Pilastre, capitéth, cornisha : L'arquitectura rurau bearnesa que s'a emprontat vocabulari classic de I'arquitectura,

Porta carretéra :

Abhitau :

gessit de I’Antiquitat greco-romana. Pilastres, capitéths e cornishas que son los mei frequents.

Lo pilastre qu’ei ua avancadota rectangulara deu suport verticau de I'obertura, lo pedret. Parier
com la colona a la quau e s'aparenta, que repausa sus ua basa e que porta un capiteth.

Lo capitéth qu’'ei I'element motladurat o escultat qui assegura e exprimeish lo report de las
argas deu lintéu, o de l'arc, de cap au pedret.

La cornisha qu’ei un ensemble de motladuras orizontaus, situadas au som de I'element au
quau e s‘arreliga. Un sol davant que’n pot donc aver mantuas : cornisha qui corona la portalada,
cornisha qui soslinha lo cap de la murralha, cornisha de las frinestras...

Porta larga de dus alands, aperada porta carretéra permor deu passatge de las carretas.

Per estar estremadas, las bordas qu’aven besonh de s'amassar dens endrets aperats « ahitaus »
(« bordalats », o « borderas » tanben) peus quaus i aveé mei de monde que non pas peus
borgs.

